
Отбасы құқығы бойынша некені бұзудың кейбір мәселелері

(
Некоторые проблемы прекращения брака по семейному праву
(
Problems of marriage dissolution on family law
Аңдатпа

Бұл мақалада отбасы құқығы бойынша некені бұзудың кейбір мәселелері көрсетіледі. Сонымен қатар, ажырасу себептері, мәселелері, құқықтары мен заңдары сипатталады.

Аннотация
В данной статье приведены некоторые проблемы причин прекращения брака. В нем также описаны причины, проблемы, права и законы развода.

Аbstract
This article provides some examples of marital disguise. It also describes the causes, problems, rights and laws of divorce.
Key words: marriage, religious barriers, accusation, correction, illness, alcoholism
Некені бұзу – отбасылық қатынастардың үзілуі сияқты, күрделі әрі жанға бататын процестің белгісі. Бұл драманың ауқымын жақын бір адамның қазасымен ғана салыстыруға болады.

Ажырасу проблемасы қоғамның едәуір бөлігін шарпиды, ол тек заңгерлермен демографтардың зерттеу обьектісі емес, тұтастай алғанда адамзаттың ойландыратын маңызды мәселесі болып тұр. 

Егер ажырасу отбасының ыдырауы, отбасы үшін, оның айналасы үшін апатты жағдай болса, онда бұл  «кеселді» қалай жоюға болады?

Шындығында, бұл  - ежелден қарастырылып келе жатқан проблема. Мәселен бұрын елімізде неке бір ғана рет және біржола жасалатын. (Қазақтың байырғы неке салтында некенің өмірлік болуы баса дәріптелген. Некеден ажырасу «сұмдық іс» есептеледі. Сондықтан қазақ арасында некеден ажырасу өте сирек болған). Әрине, ол кездерде де ажырасу болған, бірақ оған ерекше жағдайларда ғана рұқсат беретін, мысалы: ерлі-зайыптылардың бірі ауру болса, жұбайлар бір-бірінің көзіне шөп салса, олардың бірінің есі ауысса немесе бірі ұзақ мерзімге сотталса т.с.с.

Тарихқа жүгінсек революция мұндай тәртіпті бір жолата жойғандығын байқаймыз. Ерлі-зайыптылардың бір-біріне деген сезімі сөнгенде адамның еркімен некеге тұру құқығы ажырасу құқығымен де сөзсіз бекітілуі тиіс деген нормалар шыға бастады. Отбасының ыдырауын заң жүзінде бекіту ұзаққа созылатын және адамды кемсітетін іске айналған кезең де болғандығын аңғарамыз. Бірақ оты сөнген ошақтың жұбайларға да, балаларға да жылу бермейтінін ол заман үшін өмірдің өзі көрсеткендей болды [1].

Ажырасу туралы заңды өзгерту некені бұзушылардың санын көбейтті. Сол замандағы деректерге сенсек нашар әйелдер нашар күйеулерінен ғана емес, сондай-ақ бір-бірінен суынып кеткен, бір-біріне сүйкімі қалмаған жұбайлар да ажыраса бастапты.

Сол заманға сай ажырасу құқығы – адам ұрпағының жоғары табысы деп есептеліп те келді.

Бертін келе мемлекет ажырасудың әлеуметтік тамырын құрту және оған балта шабу жөнінде көптеген шаралар қабылдады: әйелдерді еркектермен теңестіру және ерікті жұп таңдау құқы, зорлықпен жасалатын некеге тиым салу, түпкі есеппен орнатылатын қарым-қатынастарды айыптау, ерлі-зайыптылық жолындағы ұлттық және діни кедергілерді жою және т.б. Ал ажырасудың табиғи тамырларына (мәселен, күйеуі мен әйелінің бір-біріне деген сезімдерінің тұрақсыздығы) келсек, мұндай жағдайды заң жолымен «түзеу» әрекеті жақсы нәтиже бермеді.

Кәзіргі некелескендердің көбісінің ажырасуына не себеп?

Бұл сұраққа статистика мәліметтері жауап береді. Отбасының тұрақсыздығы ажырасуға апаратындығы белгілі. Бізде 1994 – 96 жылдар аралығында, 100 мың тұрғынға шаққанда, ажырасу орта есеппен 40 мың болды, ал 1997 ж 32,8 мыңға жеткен екен.

Ажырасудың негізгі себептері болып социологтардың пайымдауынша жұбайлардың мінез-құлқының, көзқарастардың сәйкеспеуі; арақ ішу (әсіресе ерлердің тарапынан); үй жағдайының (әсіресе жастарда) қолайсыздығы; жұбайлық опасыздық; балалы болғысы келмеушілік; жыныстық кемшілік сияқтылар жатады екен. 

Бұл цифрларға ештеңе қоса алмаймыз: солардың ішіндегі маскүнемдік сиақты «кесел» отбасы тұрмысымен, балаларды тәрбиелеуге қажетті қалыпты жағдайлармен сыйыспайтынын олардың өзі-ақ айтып тұр.

Ажырасудың шамамен 25% жұбайлардың көзге шөп салушылығынан болады. Мұнда да ешқандай қарсылық айта алмаймыз, ешқандай жаңа теориямен тасалана алмаймыз [2].

Біз бұл мәселелерде отбасылық қатынастардың ең жанды жерлерін сөз еттік. Дәлірек айтқанда, оның жекелеген бөліктеріне тоқталдық. Өйткені, шындығында ақиқат – біреу ғана: заң – бәрімізге бірдей, ал оны бұзатындар – жекелеген адамдар. Өкінішке қарай ғылым да айқай-шулы драмалар мен трагедияларға әуес екені белгілі. Себебі айқай-шусыз ажырасу адамзаттың ынта-ықыласын оңайлықпен аудара қоймайтыны да белгілі ғой.

Ажырасу - өлім тәріздес демекші, ол – айрылысар адамды ғана өлтіру емес, қалған балалардың санасындағы, сезіміндегі әлденелерді де өлтіру. Бұл өзіңді де, ең ақыры сүйгеніңмен бірге жасаған өмірдің, арманның бір аймағын өлтіру [3]. 

Кәзіргі өмірде бұл проблемалардың қандай дәрежеде қатысы бар? 

Оның тура да тікелей қатысы бар. Несін айтамыз, екі адам қосылып, ажырасып жатса – бұл олардың өз мәселелері, өз істері. Бірақта ажырасардың алдында асығыстық жасамай ойланып көрейік ағайындар демекпіз.

